
Nunatsinni saammaasseqatigiinneq anguniarlugu suliaqartoqarnissaa 

siunertaralugu Naalakkersuisut saammaasseqatigiinnermut 

aningaasaateqarfimmik pilersitsinissaq siunertaralugu nassuiaasornissaannik  

peqquneqarnissaannik Inatsisartut aalajangiiffigisassaattut siunnersuut. 

Nassuiaat aningaasaateqarfiup qanoq aningaasalersorneqarsinnaaneranut 

periarfissanik aamma imaqassaaq. Nassuiaat kingusinnerpaamik UPA2027-

mi saqqummiunneqassaaq.  

(Inatsisartunut ilaasortaq Nivi Rosing, Inuit Ataqatigiit) 

 

Inuit Ataqatigiinniit siunnersuuteqartoq Nivi Rosing qutsavigaarput. 

 

Nunasiaataasimasutut saammasseqatigiinnissaq, Inuit Ataqatigiinniit 

pingaartitaraarput. Inuiattut qanoq pineqarsimanerput suli qaqilerinitsinni paasisat 

nutaat puttussuuttarput.  

 

Inuit Ataqatigiinniit inuiattut assigiinngissuserput nukittut isigalugu, 

assigiinngissitaarnerput atorluarlugu, inuiattut saammaasseqatigiittariaqarpugut.  

 

Inuiattut qanoq pineqarsimanitta qaqilernerani, aamma eqqaanngitsoorusunngilarput, 

immitsinnut aamma qanoq pisarnersugut saammaasseqatigiinnermi ilaatigut 

eqqartugassaasoq, nunasiaataasimasut, imminnut aamma malersuuttalersarmata, 

allaanerussuseq qitiutillugu, immikkoortiterineq atugaalersarmat, immitsinnut aamma 

inissaqartilluta saammaasseqatigiittariaqartugut, Inuit Ataqatigiinniit isumaqaratta. 

 

Taamaammat Inuit Ataqatigiinniit isumaqarpugut, saammaasseqatigiinnerup 

ingerlannerani, inuttut nalaataqarsimasut ataasiakkaat, saammaasseqatigiinnermut 

aningaasaateqarfiup pilersinnerasigut, ataataqanngitsut, allatitugullu 

nunasiaataasimanerup kingunerisaanik atugaqartut, aamma 

saammaasseqatigiinnermut aningaasaateqarfiusinnaassasut. 

 

Kultoorerput atorlugu, inuuniutissatut aamma aningaasaliisinnaanissap 

aqqutissiunneqarnissaa Inuit Ataqatigiinniit kissaatigaarput, kultoorittalu 

attattuarnissaa qitiutillugu, kultooritta ileqqutta ingerlaavartinnerani, 

aningaasarsiutigilersinnaanissaat, Inuit Aataqatigiinniit takorlooratsigu. 

 

Saammaasseqatigiinnermut aningaasaateqarfiup pilersinneqarnissaa iluatsissappat, 

Inuit Ataqatigiinniit naqissuserumavarput, politikkikkut aqunneqannginnissaa, 

politikkikkut qalipaasersugaanngitsumik sunnerneqanngitsumik ingerlanneqarnissaa, 

Inuit Ataqatigiinniit kissaatigigatsigu. 

 

Taamatut oqaaseqarluta, aalajangiiffigisassatut siunnersuut, 

saammaasseqatigiinnissamut isumalioqatigiissitap innersuussaasa arfineq marluusut 

ilaat, ilalerparput, ataatsimiititaliamullu susassaqartumut ingerlateqqillugu. 

 


